
urumea bailarako egunkaria

KORONABIRUSA   ATZOKO DATUAK

195  
positibo berri

33.713 
positibo guztira*

2.604  
hildako EAEn

129 
UCIn EAEn

62 
positibo berri

39.716 
positibo guztira

886 
hildako

35 
UCIn Nafarroan

GIPUZKOAN NAFARROAN

*HERNANIN 1.113 (+4),  ASTIGARRAGAN 257 (+2) 

(N
afarroako O

sasun Saila)

(O
sakidetza)

ASTIGARRAGA  SAGARDOA

Aurtengo gabonak ez dira ohi 
moduan ospatuko. Hala ere, As
tigarragako Sagardoetxeak pro
posamen berezi bat egin du:  
larunbat honetatik hasita dato
rren asteartera arte gabonetako 
ohitura zaharrak berreskuratu
ko dituzte. Astigartarrek aukera 
izango dute gabonetako pinua 
antzinan egiten zen moduan, sa
garrekin eta kandelekin apain
tzeko. Gabonetarako motorrak 
berotuko dituzte lau egunez: urte 
berrirako dituzten desioak zin
tzilikatu eta kandelak piztuko 
dituzte, gainerako herritarrekin 
batera.

Hori horrela, herritar zein 
familiei, Sagardoetxeara gertu
ratzeko eta gabon giroko usadio 

honetan partehartzeko gonbi
dapena luzatu diete antolatzai
leek. «Gabon giroan» egoteko 
aukera ezinhobea izango dute 
bertaratzen diren guztiek. «Batez 
ere familiei bideratuta dago, bai
na edonor etorri daiteke gurera, 
noski», esan dute bertakoek.

Pinuak sagarrekin eta kan
delekin apaintzeko jatorri ale
maniarra duen kristau usadio 
honek 1.400 urte baino gehiago 
dauzka, eta Sagardoetxean hori 
bera egingo dute, larunbatetik 
hasita. Jatorriz, pinuak saga
rrekin (tentaldiaren ikurra) eta 
kandelekin (argiaren ikurra) 
apaintzen ziren. Denborarekin, 
berriz, sagarrak eta kandelak al
datu dira bolengatik, argiengatik 
eta beste apaingarri batzuenga
tik. Gainera, haurrei opariak uz

teko usadioa gehitu zaio aurretik 
aipatutako aldaketa guzti horri.

Abenduaren 5ean, 6an,  
7an eta 8an izango da  
Ekimena 4 egunetan egingo da 
Sagardoetxean. Lau egun ho

rietan 11:00etatik 13:30etara bi
tartean egingo dute jarduera, 
eta abenduaren 5ean eta 7an 
16:00etatik 18:00etara ere izango 
dira. Jarduera doakoa da, eta ez 
da beharrezkoa aldez aurretik 
izena ematea.  

Gabonetako ohitura zaharrak berreskuratuko 
dira Astigarragako Sagardoetxean, 4 egunez
Gabonetako giroan murgiltzeko asmoz, 
abenduko zubian herritarrek pinua antzinan 
bezala sagarrekin eta kandelekin nola apaindu 
ikasteko aukera izango dute. Sagardoetxean 
izango da, larunbatetik asteartera arte. 

URUMEA  EUSKERA

Abenduaren 3a ondo pasatzeko, 
aldarrikatzeko, azpimarratzeko 
eta festarako eguna da Euskal 
Herrian. Aurtengoa urte arraroa 
izaten ari den arren, euskeraren 
eguna berezia izatea nahi izan 
dute Urumea Bailarako herrita
rrek. Eskoletan euskal kantak eta 
ohiturak gogoratuko dituzte eta 
Ereñotzuko Txirrita eskolan, esa

terako, jolastokiko horma mar
gotuko dute, ikasleek egindako 
irudiekin. Horretaz gain, sorpre
satxoa izan zuten atzo ikasleek, 
Mari Pilutxik bisita egin zielako. 

Gainera, jaieguna da Herna
niko Udalean eta, beraz, musika 
eskolan, Gaztelekuan eta egune
ko zentroan izan ezik,  udaletxea, 
zerbitzu sozialak, Biteri kultur 
etxea, liburutegia eta euskaltegia 
itxita egongo dira.   

Euskeraren eguna da gaur, eta herritarrek modu 
berezian ospatuko dute aurten abenduaren 3a
Egun berezia da gaurkoa euskaldun guztientzat, 
eta Urumea Bailarako herritarrek euskeraren 
garrantzia azpimarratu dute egindako ekimenetan.

Zinema izango da 
Biterin, asteburuan
HERNANI  ZINEMA

Asteburuan helduntzat zein 
haurrentzat filmak proiekta
tuko dira Biterin. Ane peliku
la, helduentzat, larunbatean 
eta igandean arratsaldeko 
19:00etan izango da, eta as
telehenean, berriz, 16:30etan.  
Ikuslearen eguna da astelehena 
eta, beraz, sarrera merkeagoa 
da: 2,5 euro. Gainerako egu
netan 4 euroko prezioa du. Eta 
etxeko txikientzat Stardog&-
Turbocat filma izango da larun
batean eta igandean, arratsal
deko 16:00etan. 

KZ Gunearen  
hitzaldia, gaur
HERNANI  KULTURA

Munduko museorik onenak 
modu birtualean bisitatzeko 
aukera izango dute KZ Guneko 
gaurko hitzaldian parte hartzen 
duten herritarrek. Astelehenean 
erderaz egin zuten eta gaurkoan 
euskeraz izango da. Hauxe da 
hitzaldira konektatzeko este
ka:  https://www.youtube.com/
watch?v=aj4bgka2NRU&feature=-
youtu.be.  Goizeko 11:00etatik au
rrera orduerdiko saioaz gozatuko 
dute. Gainera, zuzeneko hitzal
dietara joateko interesa dutenek 
Interneterako konexioa baino ez 
dute behar, izan ere, YouTubeko 
ekitaldirako sarrera librea eta 
doakoa da. 

Dokumentala 
bihar, Ganbaran
GOIZUETA  KULTURA

Abenduko kultur agendaren 
baitan, Goizuetan hainbat eki
taldi antolatu dira hilabete ho
netarako. Bihar Lander Garro
ren Bi urte, lau hilabete eta egun 
bat dokumentala proiektatuko 
dute Ganbaran, helduentzat. 
Arratsaldeko 18:00etan hasiko 
da eta sarrera doakoa da. Hu
rrengo kultur ekitaldia umo
rezko emankizuna izanen da, 
abenduaren 18an. 

Gabonetako zuhaitza  modu berezian apaintzeko aukera izango dute herritarrek.

Herri eskolako irakasleak eta ikasleak, joan den urteko euskeraren egunean.

IRAGARKI MERKEAK

Iñigo Royo Masajista. Masajea, naturopatia, osteopatia, kinesologia, reiki, homeopatia, 
akupuntura,... Deitu: 943 33 28 94 - 626 80 76 33 (Agustindarren plaza, 4)

  TAXIAK: 943 550093 (Hernani) 622 222 343 (Astigarraga) 948 514037-948 514019 (Goizueta)  UDALTZAINGOA: 943 248900 (Hernani) 943 335230-699 487 587 (Astigarraga)  DYA: 943 464622 
AUTOBUSAK:  Garayar: 943 556658  Areizaga: 943 452708  Korreoa Goizueta-Hernani: 948 514037  ANBULATORIOA: 943 006666 - 900 203050 (Hernani) 943 335644 (Astigarraga) 948  
510800 (Goizueta)        Egunez:  A. Etxebarria Andre kalea, 48 (Hernani)  943 551793   Gauez: Urrutia Etxeberri, 1 (Hernani) 943 557738  Goizueta:  Nagusia 64  948 514353

GAUR BIHARGoizaldean eta goizeko lehen orduetan kostaldetik gertu euri 
pixka bat egin dezake, baina gainerako orduetan ateri eutsiko dio, 
zeruan erdi mailako laino eta goi-laino batzuekin. Mendebal/hego-
-mendebaldeko haizea ibiliko da, zakar. Min.7º / Max.13º

Negu-giroa nagusituko da, mendebaldeko haize zakarrarekin eta 
prezipitazioarekin. Goizaldean fronte bat iritsiko da eta prezipita-
zioa iparraldetik hegoaldera hedatuko da; arratsaldean eta gauean 
zaparrada moduan botako du. Min.6º / Max.10º (e

us
ka

lm
et

)

  

Gutuna argitaratzeko ezinbestekoak dira: izena eta bi abizen, NAN edo EHNA erakustea eta te le fonoa. | Gehi e nez 1.800 karaktere onartuko dira. | Kronikak 
beste hiz kuntzetan jasotako kartak euskeratzen ditu. | Kronikak ez ditu bere gain hartzen sail ho ne tan esaten direnak, edo itzultzeko ga    rai  an izan daitezkeen 
gaizki ulertuak. | Irainak, debaldeko salaketak eta difamazioak ez dira onartuko.

  
JASOTA 
BEZALA

Toledoko Itunaren Jarraipen 
Batzordearen gomendioek adie-
razten dute Pentsiodunon Mugi-
menduak presio haundia egiten 
duela pentsio-sistema jasanga-
rria lortzeko eta bizi-baldintza 
duinak bermatzeko; argi uzten 
dute gizarte-kotizazioak siste-
matikoki desbideratzen direla 
definiziorik ez dutelako, isilean 
dauden arazoengatik, presta-
zioen egungo narriadura sen-
dotzen dutelako, murrizketa 
berriak iragartzen dituztelako, 
jasangarritasunaren faktore ne-
gatiboa ezkutatzen dutelako eta 
etorkizunean okerragotzea pro-
posatzen dutelako. 

Balioespen positiboa merezi 

du onartzea pentsio-sistema beti 
izan dela jasangarria. Onuraga-
rria iruditzen zaigu gastu propio 
eta desegokiak banakatzea eta Gi-
zarte Segurantzaren defizit finan-
tzarioarekin amaitzea. Estatuak 
Gizarte Segurantzarekin duten 
zor historikoa zehaztea eskatzen 
dugu. Erosteko ahalmenari eus-
tea eta pentsioak hobetzea eska-
tzen jarraitzen dugu, «KPI erreala» 
gehituz, pentsioen balio-haundi-
tzea automatikoa izan dadin eta 
legez sendotu dadin eskatuz.

Elkartasuna eta nahikota-
sun-bermea: gutxieneko pentsio 
nahikoen bermea laguntza-ar-
loari ematen dio, eta ez ditu be-
tetzen Europako Gutun Sozialean 

jasotako nahikotasun-irizpideak; 
gure kasuan, 1.200 euroko gu-
txiengo soldata eta 1.080 euroko 
gutxieneko pentsioa dira.

Bereziki larria iruditzen zaigu 
gomendioetan ez aipatzea 2011. 
eta 2013. urteetako pentsioen 
erreformako jasangarritasun-
faktorea indargabetu izana; ja-
sangarritasun-faktore bat, bi-
zi-itxaropena haunditu ahala, 
oraingo pentsioak murriztuko 
digun, eta 2023ko urtarrilean 
sartuko dena indarrean, ezaba-
tzen ez badugu.

*Gutun osoa Interneten ikusgai

Mirari Clemente Lozares

Hego Euskal Herriko pentsiodunen balorazioa

URUMEA  LAB

Azken asteetan Lurraldebuseko 
autobusetan emandako eraso 
eta gertaerak salatu ditu LAB 
sindikatuak, «bereziki aurreko 
larunbatean, Hernani- Donostia 
ibilbidea egiten duen autobu-
sean jazotakoa». Izan ere, pasa 
den larunbatean, azaldu dute-
nez, bi pertsonek arazoak eragin 
zituzten Lurraldebuseko autobus 
batean. Antza denez, bi pertsona 
horiei autobusetik jaisteko esan 
zieten gidariak eta hainbat era-
biltzailek. Azkenean autobusetik 
kanporatuak izan ziren. Bitar-
tean, gidariak Ertzaintzari ja-
kinarazi zion gertatutakoa. «20 
minutuz egon behar izan zuen 
autobusak geldirik, eta bi per-
tsona hauek autobusetik jaitsi 

zirenean jarraitu ahal izan zuen 
bere bidea», azaldu du LABek.

Sindikatuko kideek salatu  
dute autobusetan ematen diren 
gertaera horien aurrean ez da-
goela «inolako» protokolorik. «Gi-
dari bakoitzak erabaki behar iza-
ten du zer egin kasu bakoitzean. 
Arazoaren konponbidea gidari 
bakoitzaren irizpideen esku ge-
ratzen da. Ez dakigu, autobusa 
geratu behar dugun ala ez, ara-
zoak sortzen dituzten pertsonak 
autobusetik bota behar ditugun 
ala ez, zeini deitu behar diogun; 

larrialdi zerbitzuari, enpresari, 
beste lankideei, eta abar». 

LAB sindikatuak salatu du 
«ulergaitza» dela Lurraldebusek 
horrelako egoeren aurrean pro-
tokolorik ez izatea. «Ulergaitza 
da nola egoera hauen aurrean 
aurkitzen garen bakoitzean, ez 
dakigun zer egin behar den. Ez 
gaude prest lanean ari garen ba-
koitzean beldurra, ezinegona eta 
kezka izateko». 

Horregatik, LABek helarazi du  
Lurraldebusek «protokolo bat egin 
eta inplantatu» behar duela.  

LABek langileen aurkako erasoen 
aurreko protokoloak eskatu ditu
Sindikatuak salatu 
du «ulergaitza» dela 
Lurraldebusek horrelako 
protokolorik ez izatea.

URUMEA  BERTSOLARITZA

Mari Luz Esteban idazleak, 
Maialen Lujanbio hernaniarrak 
eta Miren Amuriza bertsolariek 
parte hartuko dute Bertso Saio 

Literarioan, abenduaren 10ean.  
Euskararen Etxean izango da, 
19:00etatik aurrera. 

Hi(ZKI)bridoak egitarauaren 
lehen denboraldiaren azken hi-
tzordua izango da Bertso Saio Li-
terarioa. Arduradunek jakinarazi 
dutenez, berehala agortu ziren 
saioa zuzenean ikusteko gonbi-
dapenak. Edonola ere, gonbida-
penik gabe geratu direnek saioa 
streaming bidez ikusi ahal izango 
dute, Euskararen Etxeko YouTube 
kanalean.   

Bertso Saio Literariorako 
gonbidapenak, agortuta
Abenduaren 10ean 
izango da bertso saioa. 
Gonbidapenak agortu 
diren arren, streaming 
bidez ikusteko aukera 
izango da.   

G1 autobusean gertatu zen ezbeharra, Hernani-Donostia ibilbidean. 

OSTALARIEN TXOKOA
Errioguardan eramateko menua. GAUR: Pasta “carbonara” erara + Oilaskoa (label) erreta 
patata frijituekin + Sagar tarta. BIHAR: Pikillo piperrak barazkiz beteak patata kremarekin + 
Atuna tomatean egina + Limoi bizkotxoa. 10,5 €.

Eskelak
Eskelak ilunabarreko 19:30ak arte jasoko dira. Izen abizenak, eskela jartzen duenak eskatu bezala      
errespetatuko dira eta funeraria bidez jasotzen den kasuetan, jaso bezala.

MARIA JESUS ERDOCIO ZAPIRAIN

ARANOKO UDALA

Aranon, 2020ko abenduaren 3an

Heriotzaren erruz
Nahiz galdu iparra

Aranon gelditzen da
Zure irriparra

